
05.04.01 – Telekommunikasiya va kompyuter tizimlari, 

05.06.01 – Toʻqimachilik va yengil sanoat ishlab chiqarishlari 

materialshunosligi

08.00.11 – Marketing
08.00.12 – Mintaqaviy iqtisodiyot

08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

IQTISODIY O‘SISH VA ISHSIZLIK O‘RTASIDAGI 
BOG‘LIQLIKNING NAZARIY MODELLARI

Rasulev Alisher Fayziyevich
Toshkent davlat iqtisodiyot universiteti,
“Iqtisodiyot nazariyasi” kafedrasi professori,
iqtisodiyot fanlari doktori

Qodirov Asliddinxo‘ja Mahammadjon o‘g‘li
Toshkent davlat iqtisodiyot universiteti,
“Iqtisodiyot nazariyasi” kafedrasi,
“Iqtisodiyot nazariyasi” yo‘nalishi
2-kurs doktoranti

Annotatsiya. Mazkur ilmiy maqolada iqtisodiy o‘sish va bandlik darajasi o‘rtasidagi o‘zaro bog‘liqlikning nazariy asoslari 
chuqur tahlil qilinadi. Tadqiqot doirasida Okun qonuni va Fillips egri chizig‘i, shuningdek, keynschilik va neoklassik 
yondashuvlar asosida ushbu munosabat kompleks tarzda yoritilgan. Tadqiqot nazariy xarakterga ega bo‘lib, unda mavjud 
iqtisodiy nazariyalar tizimli va qiyosiy tahlil asosida o‘rganilgan.

Tahlil natijalari shuni ko‘rsatadiki, qisqa muddatda iqtisodiy o‘sish va bandlik darajasi o‘rtasida o‘zaro uyg‘un bog‘liqlik 
mavjud bo‘lib, iqtisodiy faollikning oshishi bandlik imkoniyatlarini kengaytiradi. Uzoq muddatda esa mazkur munosabat 
texnologik rivojlanish, iqtisodiy tuzilmaning takomillashuvi va institutsional omillar ta’sirida yanada murakkab va ko‘p 
qirrali tus oladi.

Tadqiqot natijalari iqtisodiy o‘sish va bandlik o‘rtasidagi bog‘liqlikni chuqurroq anglash uchun kompleks nazariy 
yondashuvdan foydalanish muhimligini asoslaydi.

Kalit so‘zlar: iqtisodiy o‘sish, bandlik, mehnat bozori, Okun qonuni, Fillips egri chizig‘i, makroiqtisodiy model, iqtisodiy 
siyosat, keynschilik nazariyasi, neoklassik nazariya.

Abstract. This article examines the theoretical foundations of the relationship between economic growth and employment. 
Within the framework of the study, this relationship is comprehensively analyzed based on Okun’s Law, the Phillips Curve, 
as well as Keynesian and neoclassical approaches. The research is theoretical in nature and is based on a systematic 
and comparative analysis of existing economic theories.

The findings indicate that in the short run, economic growth contributes to the expansion of employment and increased 
economic activity. In the long run, this relationship becomes more complex due to the influence of technological progress, 
structural transformations, and institutional development.

The results of the study highlight the importance of applying a comprehensive theoretical approach to better understand 
the relationship between economic growth and employment.

Keywords: economic growth, employment, labor market, Okun’s Law, Phillips Curve, macroeconomic model, economic 
policy, Keynesian theory, neoclassical theory.

Аннотация. В данной научной статье рассматриваются теоретические основы взаимосвязи между экономическим 
ростом и уровнем занятости. В рамках исследования данная взаимосвязь комплексно раскрывается на основе 
закона Окуна, кривой Филлипса, а также кейнсианского и неоклассического подходов. Исследование носит 
теоретический характер и базируется на системном и сравнительном анализе существующих экономических 
теорий.

Результаты анализа показывают, что в краткосрочном периоде экономический рост способствует расширению 
занятости и повышению деловой активности. В долгосрочной перспективе данная взаимосвязь приобретает более 
сложный характер под влиянием технологических изменений, структурных преобразований и институционального 
развития.

Полученные результаты обосновывают необходимость применения комплексного теоретического подхода при 
анализе взаимосвязи экономического роста и занятости.

Ключевые слова: экономический рост, занятость, рынок труда, закон Окуна, кривая Филлипса, макроэкономическая 
модель, экономическая политика, кейнсианская теория, неоклассическая теория.

K I R I S H
Bugungi globallashuv sharoitida iqtisodiy o‘sish va bandlikni ta’minlash masalalari davlat iqtisodiy 

siyosatining ustuvor yo‘nalishlaridan biri sifatida qaralmoqda. Iqtisodiy o‘sishning barqaror sur’atlari ishlab 
chiqarish hajmining kengayishi, aholi daromadlarining ortishi hamda ijtimoiy-iqtisodiy farovonlik darajasining 
oshishiga xizmat qiladi¹. Shu bilan birga, iqtisodiy rivojlanish jarayonida mehnat resurslaridan samarali 
foydalanish va ishsizlik darajasini kamaytirish muammosi o‘z dolzarbligini saqlab qolmoqda.

Iqtisodiy nazariyada iqtisodiy o‘sish va ishsizlik o‘rtasida o‘zaro bog‘liqlik mavjudligi e’tirof etiladi. Xususan, 
iqtisodiy faollikning ortishi odatda bandlik darajasining oshishiga olib keladi. Biroq amaliy tajriba ushbu 
bog‘liqlikning har doim ham to‘g‘ridan-to‘g‘ri va mutanosib shaklda namoyon bo‘lmasligini ko‘rsatadi. Ayrim 
hollarda iqtisodiy o‘sish sur’atlari yuqori bo‘lishiga qaramay, ishsizlik darajasi sezilarli darajada kamaymaydi. 
Bu esa iqtisodiy o‘sish va bandlik o‘rtasidagi munosabatning murakkab va ko‘p omilli xususiyatga ega ekanligini 
anglatadi.

Mazkur bog‘liqlikni tushuntirishda turli nazariy yondashuvlar shakllangan. Jumladan, Oukenning qonuni 
iqtisodiy o‘sish va ishsizlik darajasi o‘rtasidagi qisqa muddatli teskari bog‘liqlikni ifodalaydi. Shuningdek, Fillips 
egri chizig‘i doirasida ishsizlik va inflyatsiya o‘rtasidagi o‘zaro bog‘liqlik izohlanadi². Biroq mazkur nazariyalar 
iqtisodiy jarayonlarning barcha jihatlarini, ayniqsa uzoq muddatli davrda yuzaga keladigan tendensiyalarni 
to‘liq aks ettira olmaydi.

Zamonaviy sharoitda iqtisodiy o‘sishning bandlikka yetarli darajada ta’sir ko‘rsatmasligi, ya’ni “bandliksiz 
o‘sish” holatlarining kuzatilishi mazkur muammoning dolzarbligini yanada oshirmoqda. Ayniqsa, rivojlanayotgan 
mamlakatlar, jumladan, O‘zbekiston iqtisodiyotida iqtisodiy o‘sish va bandlik o‘rtasidagi o‘zaro bog‘liqlikni 
chuqur o‘rganish muhim ilmiy-amaliy ahamiyat kasb etadi.

Mazkur maqolaning maqsadi iqtisodiy o‘sish va ishsizlik o‘rtasidagi bog‘liqlikni nazariy jihatdan tahlil qilish 
hamda ushbu jarayonlarni izohlovchi yondashuvlarni umumlashtirishdan iborat.

M A V Z U G A  O I D  A D A B I Y O T L A R  S H A R H I
Iqtisodiy o‘sish va bandlik o‘rtasidagi o‘zaro bog‘liqlik makroiqtisodiy nazariyada uzoq yillar davomida 

chuqur o‘rganib kelinayotgan dolzarb ilmiy yo‘nalishlardan biridir. Ushbu munosabatni izohlashda bir qator 
fundamental nazariy yondashuvlar shakllangan bo‘lib, ular iqtisodiy jarayonlarning turli jihatlarini ochib beradi.

Arthur Okun tomonidan ilgari surilgan Okun qonuni iqtisodiy o‘sish sur’atlari va ishsizlik darajasi o‘rtasida 
teskari bog‘liqlik mavjudligini asoslaydi. Mazkur nazariyaga ko‘ra, yalpi ichki mahsulotning ortishi odatda 
bandlik darajasining kengayishiga xizmat qiladi. Biroq ushbu bog‘liqlik mamlakatlarning iqtisodiy rivojlanish 
darajasi va institutsional xususiyatlariga qarab turlicha namoyon bo‘lishi mumkin. Xususan, rivojlanayotgan 
davlatlar, jumladan, O‘zbekiston sharoitida bu munosabat ayrim o‘ziga xos omillar ta’sirida to‘liq aks etmasligi 
mumkin. Bunga iqtisodiyotning tarkibiy xususiyatlari, norasmiy bandlik ulushining sezilarli darajada mavjudligi 
hamda mehnat bozorining moslashuvchanlik darajasi bilan bog‘liq jihatlar ta’sir ko‘rsatadi.

A. Fillips tomonidan ishlab chiqilgan Fillips egri chizig‘i esa ishsizlik darajasi va inflyatsiya o‘rtasidagi 
qisqa muddatli o‘zaro bog‘liqlikni ifodalaydi. Ushbu model iqtisodiy siyosatni shakllantirishda bandlik va 
narxlar barqarorligi o‘rtasidagi muvozanatni tushunishda muhim nazariy asos bo‘lib xizmat qiladi. Okun 
qonuni bilan birgalikda Fillips egri chizig‘i qisqa muddatli makroiqtisodiy jarayonlarni izohlashda samarali ilmiy 
vosita hisoblanadi. Shu bilan birga, har bir iqtisodiyotning o‘ziga xos xususiyatlari mavjudligi sababli ushbu 
modellarning amaliy qo‘llanilishi muayyan darajada moslashtirishni talab etadi.

Bundan tashqari, keynschilik va neoklassik yondashuvlar iqtisodiy o‘sish va bandlik o‘rtasidagi bog‘liqlikni 
turli nuqtai nazardan tushuntiradi. Keyns nazariyasiga ko‘ra, agregat talabning oshishi ishlab chiqarish 
hajmining kengayishiga va natijada bandlik darajasining ortishiga olib keladi. Neoklassik yondashuv esa uzoq 
muddatda bozor mexanizmlari orqali iqtisodiyotning muvozanatlashuvi va bandlik darajasining tabiiy holatga 
qaytishini ta’kidlaydi.

Zamonaviy ilmiy tadqiqotlarda esa texnologik taraqqiyot, mehnat bozori tarkibidagi o‘zgarishlar hamda 
institutsional omillar iqtisodiy o‘sish va bandlik o‘rtasidagi bog‘liqlikni yanada murakkab va ko‘p qirrali jarayon 
sifatida talqin etishga imkon bermoqda. Shu nuqtai nazardan, an’anaviy nazariy modellarni asos sifatida 
qo‘llagan holda, ularni muayyan iqtisodiy sharoitlarga moslashtirish muhim ilmiy yondashuv hisoblanadi. 
Ayniqsa, rivojlanayotgan mamlakatlarda iqtisodiy o‘sish va bandlik o‘rtasidagi bog‘liqlik institutsional rivojlanish 
darajasi va iqtisodiy tuzilmaning o‘ziga xos xususiyatlari bilan uzviy bog‘liq holda shakllanadi.

T A D Q I Q O T  M E T O D O L O G I YA S I
Mazkur tadqiqot nazariy yondashuvga asoslangan bo‘lib, iqtisodiy o‘sish va bandlik o‘rtasidagi o‘zaro 

bog‘liqlikni chuqur tahlil qilishga qaratilgan. Tadqiqot jarayonida bir qator zamonaviy ilmiy usullar qo‘llanildi. 
Jumladan, tizimli tahlil usuli orqali iqtisodiy o‘sish va bandlik o‘rtasidagi munosabatni izohlovchi asosiy nazariy 
modellar — Okun qonuni, Fillips egri chizig‘i, shuningdek keynschilik va neoklassik yondashuvlar kompleks 
tarzda o‘rganildi.

Shuningdek, qiyosiy tahlil usuli yordamida turli nazariy yondashuvlarning o‘xshash va farqli jihatlari 
aniqlanib, ularning iqtisodiy jarayonlarni izohlashdagi imkoniyatlari hamda amaliy qo‘llanish doirasi baholandi. 
Bu esa mavjud nazariy qarashlarning afzalliklari va ularni qo‘llash sharoitlarini yanada aniqroq tushunishga 
xizmat qildi.

Bundan tashqari, konseptual umumlashtirish usuli asosida turli ilmiy yondashuvlar integratsiyalashgan 
holda umumlashtirildi va iqtisodiy o‘sish hamda bandlik o‘rtasidagi bog‘liqlikni tushuntiruvchi yagona konseptual 
yondashuv shakllantirildi.

Mazkur tadqiqot empirik ma’lumotlarga emas, balki nazariy manbalar va ilmiy qarashlarga tayangan 
holda amalga oshirildi. Bu yondashuv iqtisodiy jarayonlarning mazmun-mohiyatini chuqurroq anglash va ularni 
umumiy nazariy asosda tizimlashtirish imkonini berdi.

T A H L I L  V A  N A T I J A L A R
Mazkur tadqiqotda iqtisodiy o‘sish va bandlik o‘rtasidagi bog‘liqlikni izohlovchi asosiy nazariy modellar 

tizimli va qiyosiy yondashuv asosida chuqur tahlil qilindi. Tahlil natijalari shuni ko‘rsatadiki, ushbu bog‘liqlik 
murakkab, ko‘p qirrali hamda turli omillar ta’sirida shakllanuvchi jarayon bo‘lib, uni yagona nazariy model 
doirasida to‘liq izohlash mumkin emas. Shu bois, turli nazariy yondashuvlarning integratsiyalashgan holda 
qo‘llanilishi ilmiy jihatdan asosli hisoblanadi.

Iqtisodiy o‘sish va bandlik o‘rtasidagi o‘zaro bog‘liqlikni tushuntirishda Okun qonuni muhim nazariy asos 
sifatida tahlil qilindi. Mazkur qonunga ko‘ra, iqtisodiy o‘sish sur’atlarining oshishi odatda ishsizlik darajasining 
pasayishi bilan uyg‘un ravishda kechadi. Tahlil natijalari ushbu bog‘liqlik ayniqsa iqtisodiy sikllarning faollik 
bosqichlarida yaqqol namoyon bo‘lishini ko‘rsatdi. Shu bilan birga, mazkur munosabatning intensivligi va 
barqarorligi mamlakatning iqtisodiy tuzilmasi, mehnat bozorining moslashuvchanligi, ishchi kuchining malaka 
darajasi hamda institutsional muhit bilan chambarchas bog‘liqdir. Natijada, iqtisodiy o‘sish har doim ham 
bandlikning mutanosib oshishiga olib kelmasligi, ya’ni “bandliksiz o‘sish” elementlari kuzatilishi mumkinligi 
aniqlanadi. Ayniqsa, iqtisodiy o‘sishning ayrim tarmoqlarda konsentratsiyalashuvi yoki kapital intensiv ishlab 
chiqarishning ustunligi yangi ish o‘rinlari yaratish sur’atiga ta’sir ko‘rsatishi mumkin.

Fillips egri chizig‘i doirasida olib borilgan nazariy tahlil ishsizlik va inflyatsiya o‘rtasidagi qisqa muddatli 
o‘zaro bog‘liqlik mavjudligini tasdiqlaydi. Tadqiqot natijalari ushbu model iqtisodiy siyosatni shakllantirishda, 
xususan, qisqa muddatli makroiqtisodiy muvozanatni ta’minlashda muhim konseptual asos bo‘lib xizmat qilishini 
ko‘rsatadi. Shu bilan birga, uzoq muddatli davrda inflyatsion kutilmalar, iqtisodiy agentlarning moslashuvchan 
xulq-atvori hamda monetar omillar ta’sirida ushbu bog‘liqlikning zaiflashishi mumkinligi aniqlanadi. Bu esa 
Fillips egri chizig‘ining asosan qisqa muddatli tahlillarda samarali qo‘llanilishini anglatadi.

Keynschilik va neoklassik yondashuvlar asosida iqtisodiy o‘sish va bandlik o‘rtasidagi bog‘liqlik yanada 
chuqurroq tahlil qilindi. Keyns nazariyasiga ko‘ra, agregat talabning yetarli darajada shakllanishi ishlab 
chiqarish hajmining kengayishi va bandlikning ortishiga xizmat qiladi, shu bois davlatning faol iqtisodiy siyosati 
muhim ahamiyatga ega. Neoklassik yondashuv esa bozor mexanizmlarining ustuvorligini ta’kidlab, uzoq 
muddatda iqtisodiyotning muvozanatlashuvi va bandlik darajasining tabiiy holatga yaqinlashishini asoslaydi. 
Tahlil natijalari shuni ko‘rsatadiki, mazkur yondashuvlar bir-birini inkor etmaydi, aksincha, turli vaqt oraliqlarida 
qo‘llanishi maqsadga muvofiqdir: qisqa muddatda keynschilik yondashuvi, uzoq muddatda esa neoklassik 
tamoyillar muhim ahamiyat kasb etadi.

Umumlashtirilgan natijalar shuni ko‘rsatadiki, iqtisodiy o‘sish va bandlik o‘rtasidagi bog‘liqlik ko‘plab omillar, 
jumladan, texnologik taraqqiyot, ishlab chiqarishning tarkibiy o‘zgarishlari, mehnat bozori nomutanosibliklari 
hamda institutsional rivojlanish darajasi ta’sirida shakllanadi. Shu sababli mazkur munosabatni izohlashda 

kompleks yondashuvdan foydalanish zarur. Tadqiqot natijalari, shuningdek, iqtisodiy o‘sishning bandlikka ta’siri 
ko‘pincha bilvosita omillar orqali namoyon bo‘lishini ko‘rsatdi.

X U L O S A  V A  T A K L I F L A R
Mazkur tadqiqot natijalari iqtisodiy o‘sish va bandlik o‘rtasidagi bog‘liqlik murakkab va ko‘p omilli 

xarakterga ega ekanligini ilmiy jihatdan asoslab berdi. Tahlillar shuni ko‘rsatdiki, ushbu munosabatni to‘liq va 
izchil tushuntirish uchun yagona nazariy model yetarli emas, balki turli yondashuvlarning integratsiyalashgan 
holda qo‘llanilishi muhim ahamiyat kasb etadi.

Tadqiqotning ilmiy yangiligi shundan iboratki, iqtisodiy o‘sish va bandlik o‘rtasidagi bog‘liqlik turli nazariy 
modellar doirasida qiyosiy tahlil qilinib, ularning o‘zaro to‘ldiruvchanligi asoslab berildi. Shuningdek, iqtisodiy 
o‘sishning bandlikka ta’siri ko‘proq institutsional va strukturaviy omillar orqali shakllanishi ilmiy jihatdan 
izohlandi.

Olingan natijalar asosida quyidagi ilmiy-amaliy takliflar ilgari suriladi:
−	 iqtisodiy o‘sish va bandlik o‘rtasidagi bog‘liqlikni tahlil qilishda kompleks va integratsiyalashgan 

yondashuvdan foydalanish maqsadga muvofiq; 
−	 qisqa muddatli iqtisodiy siyosatda bandlikni oshirish uchun ichki talabni rag‘batlantirish, xususan, kichik 

biznes va xizmat ko‘rsatish sohalarini izchil qo‘llab-quvvatlash muhim ahamiyatga ega; 
−	 uzoq muddatli istiqbolda mehnat bozori samaradorligini oshirish maqsadida ta’lim tizimini 

modernizatsiya qilish, zamonaviy kasbiy ko‘nikmalarni rivojlantirish hamda inson kapitaliga investitsiyalarni 
kengaytirish zarur; 

−	 iqtisodiy o‘sishning bandlikka ijobiy ta’sirini kuchaytirish uchun iqtisodiyot tarmoqlarini diversifikatsiya 
qilish, yuqori qo‘shilgan qiymatga ega ishlab chiqarish sohalarini rivojlantirish hamda innovatsion faoliyatni 
rag‘batlantirish muhim hisoblanadi. 

Iqtisodiy o‘sish va bandlik o‘rtasidagi samarali uyg‘unlikni ta’minlash uchun davlat iqtisodiy siyosatini 
kompleks, muvozanatli va uzoq muddatli strategik yondashuv asosida olib borish zarur.

